
Xülasə: Bu məqalə hidrogenin əsas qeyri-üzvi birləşmələrindən olan su-yun və hidrogen 

peroksidin hərtərəfli izahına həsr edilmişdir. Belə ki, məqalədə suyun və 

hidrogen peroksidin quruluşu, alınması, fiziki və kimyəvi xassələri, tətbiqi 

sistemli şəkildə şərh olunmuşdur. 

 

Açar sözlər: hidrogen, hidrogenin oksidi, su, hidrogen peroksid, kovalent birləşmə, 

dipol, polyar molekul, hidrogen rabitəsi, hidroperoksid radikalları. 

 

 

Hidrogenin çoxlu sayda birləşməsi vardır. Onların içərisində ən əhəmiyyətli 

olan bəsi qeyri-üzvi birləşmələrini nəzərdən keçirək. 

1. Su. Hidrogenin ən sadə və əsas birləşməsi sudur - H2O. Su – hidrogenin 

oksidi olub, Yer kürəsində ən çox yayılmış birıəşmədir (onun kütləsi 1018 ton 

civarındadır). Yer səthinin təxminən 4/5 hissəsi su ilə örtülmüşdür. Su yeganə 

birləşmədir ki, ona təbiətdə hər 3 aqreqat halında rast gəlinir (buz, maye su və su 

buxarı). Su sənayedə, məişətdə və insan həyatının hər bir sahəsində geniş tətbiq 

edilir. Susuz həyat yoxdur! İnsan bədəninin kütləcə təxminən 2/3 hissəsi və əksər 

ərzaq mallarının əsas  hissəsi sudan təşkil olunmuşdur. 

Su – kovalent birləşmədir. Su molekulu ikiqat simmetrik donora (oksigen 

atomunun bölünməmiş sərbəst elektron cütləri hesabına) və proton akseptorlarına 

malikdir. Suda oksugen atomu sp3-hibrid vəziyyətindədir. Lakin HOH valent 

bucağı sp3-hibridləşmə üçün xarakter olan 109o28/ yox, 104,5o-dir. Bu da cox 

güman ki, oksigen atomunun kimyəvi rabitələrin yaranmasında iştirak etməyən iki 

ədəd sərbəst elektron cütlərinin H–O rabitələrinə itələyici tədirilə əlaqədardır. 

Stabil energetik halda su molekulu tetraedrik quruluşludur: 

Suyun aqreqat halı dəyişdikdə H–O rabitə uzunluğu və HOH rabitə bucağı 

da dəyişir. Su molekulu polyardır (onun dielektrik nüfuzluğu yüksəkdir) və 

dipollar əmələ gətirir: 

 
Suda bölünməmiş sərbəst elektron cütlərinin olmasına görə su molekulları 

arasında hidrogen rabitəsi yaranır (hər bir su molekulu 4 ədəd digər su molekulu 

ilə birləşir): 

 
 

Məhz ona görə də digər qeyri-metalların hidrogenlə əmələ gətirdiyi binar 

birləşmələrdən fərqli olaraq, adi şəraitdə su - qaz deyil, mayedir və assosiasiya 

etmiş halda olur: (H2O)n. 

Su yaxşı polyar həlledicidir. Təbiətdə təmiz suya rast gəlmək olmur. Çünki 

su,  müxtəlif duzların onda həll olması nəticəsində çirklənir. Suyu onda həll olan 

maddələrdən təmizləmək üçün o, distillə olunur və nəticədə alınan su distillə 

olunmuş su adlanır. Lakin ideal təmiz su almaq praktik olaraq mümkün deyil.

 Qeyd etmək lazımdır ki, adi su( 1H2
16O) ilə yanaşı, suyun daha 8 

izotopoloqu varsır: 

D2
16O, 1H2

17O, 1HD17O, D2
17O, 1H2

18O, 1HD18O, D2
18O (ən ağır su). D2O – 

ağır su adlanır. 

Təmiz (saf) su (su buxarı və ya buz) – rəngsiz, iysiz olub, xüsusi dada 

malikdir. Suyun nadir xüsusiyyəti ondan ibarətdir ki, maye halda onun sıxlığı 

4oC-də buzun sıxlığından böyükdür və ona görə də buz suyun səthində üzür. 

Suyun bu anomal xassəsi su molekulları aeasında hidrogen rabitəsinin olması ilə 

əlaqədardır (istər maye, istərsə də bərk halda). Su molekulunun dipol momenti 

kifayət qədər yüksək olduğundan, o, polyar və ion rabitəli maddələr üçün yaxşı 

həlledicidr (D.İ.Mendeleyev demişkən, ”Oxşarlar oxşarlarda daha yaxşı həll 

olur”). Maddələrin suda həll olması hidratlaşma ilə müşayət olunur. Məsələn, 

NaCl-in suda həll olmasında olduğu kimi: 

 

 

 

 

 

 

 

 

 

 

NaCl duzunu suda həll etdikdə onun səthində olan Na+ və Cl- ionları su 

molekulları ilə qarşılıqlı təsirdə olur; nəticədə hidratlaşmış ionlar alınır və duzun 

ion kristalları dağılır. Saf su zəif elektrolitdir: 

 

H2O ↔ H+ + OH–;   [H+] = [OH–] = 10–7 mol/l  

 

Su bir çox kimyəvi reaksiyalarda həlledici və ya reagent və ya reaksiya 

məhsulu kimi iştirak edir. Suyun əsas kimyəvi xassələri aşağıdakılardır: 

1. Metallarla qarşılıqlı təsiri. Aktiv metallarla (qəlıəvi- və qəlıəvi-torpaq 

metalları: Li, Na, K, Rb, Cs, Ca, Sr, Ba) adi şəraitdə,  Al ilə amalqama iştirakında 

(Al oksid təbəqəsinsən təmizləndikdən sonra), Mg ilə qızdırmaqla müvafiq əsas 

və H2,  metallarıın gərginlik sırasında H-nə qədər olan digər orta aktivli metallarla 

müvafiq oksid və H2 verir; metallarıın gərginlik sırasında H-dən sonrakı 

metallarla (Cu, Hg, Ag, Pt, Au) isə ümumiyyətlə, reaksiyaya girmir.  

Məsələn: 

2Na+2H2O → 2NaOH + H2↑;   Ca + 2H2O → Ca(OH)2 + H2↑ 

Mg+2H2O → Mg(OH)2+H2↑;   2Al+6H2O → 2Al(OH)3+3H2↑ 

3Fe+4H2O ⎯→⎯
ot

 Fe3O4+4H2↑; Zn+H2O ⎯→⎯
ot

 ZnO +  H2↑; 

Cu+H2O ⎯→⎯
ot

/; Hg+H2O ⎯→⎯
ot

/; Ag+H2O ⎯→⎯
ot

/ 

2. Su bəzi qeyri-metallarla da reaksiyaya girir: 

2Cl + H2O ↔ HCl + HClO 

Su flüor mühitində yanır:  

2F2 + 2H2O → 4HF + O2 

Yüksək temperaturda kömürlə və metanla qarşılıqlı təsirdə olur: 

C+H2O ⎯→⎯
ot

 CO + H2; C + CH4 ⎯→⎯
ot

 4H2 + СО2 

3. Su elektrik cərəyanı təsirindən parçalanır: 

2H2O  2H2 + О2 

4. Bəzi əsasi oksidlərlə (qələvi və qələvi-torpaq metalların oksidləri ilə) adi 

şəraitdə reaksiyaya girərək, müvafiq qələviləri əmələ gətirir. Məsələn: 

H2O + Na2O → 2NaOH; H2O + CaO → Ca(OH)2 

ZnO, TiO2, Cr2O3 və s. oksidlər su ilə reaksiyaya girmədiklərinə görə 

onlardan suyadavamlı boyaların hazırlanmasında istifadə olunur. 

5. Turşu oksidlərilə (SiО2–dən başqa) adi şəraitdə reaksiyaya girərək, 

müvafiq turşuları əmələ gətirir. Məsələn: 

H2O + SO3 → H2SO4;     H2O + SO2 → H2SO4; 

H2O + P2O5 → H3PO4;     H2O + NO2 → HNO3 +  HNO2 

6. Bir çox maddələrlə hidratlar əmələ gətirir (hidrat kristal olduqda o, 

kristalhidrat adlanır). Məsələn: 

CuSO4 + 5 H2O → CuSO4
.5H2O 

kristalhidrat 

H2SO4 +H2O → H2SO4
.H2O; NaOH+H2O → NaOH.H2O 

hidrat                                                      hidrat 

7. Suyun əsas xassəsi bitkilərin yaşıl yarpaqlarında nişastanın və digər 

karbohidratların sintezində iştirakıdır (fotosintez): 

6nСО2 + 5nН2О  (С6H10О5)n + 6O2↑ 

8. Su bir çox duzları hidroliz edir. Məsələn: 

Na2CO3 + H2O → NaHCO3 + NaOH 

FeCl3 + H2O → FeOHCl2 + HCl 

Al2S3 + H2O → Al(OH)3 + H2S 

Su, həmçinin bəzi kompleks birləşmələrin tərkibində (həm kationların, həm 

də anionların) liqand kimi də iştirak edə bilir. Məsələn: 

[Cr(H2O)6]Cl3, [Pt(H2O)2Cl4], [A(H2O)m]n və s. 

b) Hideogen peroksid.  lk dəfə olaraq hidrogen peroksidin əmələ gəlmə-sini 

1790-cı ildə A. Humbolt müşahidə edib (BaO qızdırıldıqda oksigen udur):  

2BaO + O2  → 2BaO2.  

1802-ci İldə J.Z.Gey-Lüssak və Z.J. Tenar  natriumu oksigendə yandıraraq, 

natrium peroksid aldılar:  

2Na + O2  → Na2O2 

1818-ci ildə Lui Tenar barium peroksidə yaxşı soyudulmuş xlorid turşusu 

ilə təsir edərək hidrogen peroksiri (oksidləşmiş suyu) aldı:  

BaO2 + 2HCl → BaCl + H2O2.  

Sonrakı eksperimentlərdə Tenar sulfat turşusundan istifadə etdi (çünki, 

barium-sulfatı ayıraraq, yeni maddənin məhlulunu asanlıqla almaq olur): 

BaO2 + H2SO4  → BaSO4↓ H2O2 

Bir il sonra A.J.Balar  barium peroksidin suda suspenziyasından karbon qazı 

buraxmaqla H2O2-ni ala bildi:  

BaO2 + H2O + CO2  → BaCO3↓ + H2O2 

Quruluşu. Hidrogen peroksid molekulunda atomların birləşmə ardıcıllığı 

belədir: H-O-O-H (molekulun fəza quruluşu trans formadadır). Hidrogen peroksid 

molekulunda iki oksigen atomu  bir-biri ilə birqat σ - rabitəsi ilə (O-O) birləşir: 

 

 
 

Lakin bu rabitə möhkəm deyil (onun enerjisi 210 kC/mol), O2  molekulun-

dakı rabitədən  (498 kC/mol), zəifdir. O-O rabitəsinin zəifliyi qonşu oksigen 

atomlarında olan bölünməmiş sərbəst elektron cütlərinin güclü elektronlararası 

itələməsi ilə əlaqədardır: 

 

 
 

H2O2 molekulunda HO-qrupları müxtəlif müstəvilərdə yerləşir və onlar 

arasındakı məsafə 90oC-dən bir qədər  böyükdür: 

 

 
 

Təbiətdə tapılması. Hidrogen peroksid təbiətdə bir çox maddələrin hava 

oksigeni ilə oksidləşməsi prosesində əmələ gəlir. Atmosfer çöküntülərində onun 

çox az miqdarı olur. Atmosferdə fotokimyəvi proseslərdə H2O2-nin fraqmntləri -  

HO2 və HO əmələ gəlir. Onlar da yanacağın qeyri-tam yanma məhsulları ilə 

qarşılıqlı təsirdə olur, lakrimator (gözyaşardıcı təsirə malik) olan peroksiasetilnit-

rat əmələ gəlir. Ona görə də nəqliyyatda, texnikada və məişətdə istifadə edilən 

müxtəlif yanacaq növlərinin tam yanması nəzarətdə olmalıdır. Bəzi böcəklərin 

vəzilərində hidrogen peroksid olur (bundan da böcək - özünümüdafiə üçün 

istifadə edir). Balda çox az miqdarda hidrogen peroksid var. Ona görədə bal 

antibiotik xassəlidir və mikrobları məhv edir. 

Hidrogen peroksidin alınması. Hidrogen peroksid müxtəlif birləşmələrin 

yanması və oksidləşməsi zamanı az miqdarda da olsa, əmələ gəlir. Məsələn, əgər 

oksigendə yanan hidrogenin alovu bir parça buz üzərinə yönəldilsə, onda əriyən 

buzdan alınan su alınan sərbəst radikalların rekombinasiyası zamanı əmələ gələn 

(alovda H2O2 molekulları dərhal parçalanır, amma kəskin soyuma zamanı onların 

stabilləşməsi baş verir) hidrogen peroksidə malik olur. 

Müəyyən edilmişdir ki, H2O2 molekulları ya aralıq hidroperoksid radikalları 

ilə ilkin birləşmələrdən hidrogen atomu ayırmaqla, ya da aktiv sərbəst radikalların 

rekombinasiyası nəticəsində alınır. Məsələn: 

 

 
 

Uzun müddət hidrogen peroksid Tenar üsulu ilə - duru sulfat  turşusunun 

barium peroksidə təsiri ilə alınıb. 

XX əsrdə müasir üsullardan biri hazırlandı (sulfat turşusunun elektrolizi 

zamanı sulfat ionunun anod oksidləşməsi və ya kalium-hidrosulfatın soyudulmuş 

qatı məhlulunun elektrolizi nəticəsində turşu peroksidi əmələ gəlir): 

2HSO4 
– - 2e– 

 

 → H2S2O8 

 
 

Tərkibində peroksid qrupu olan bu turşu hidrolizi edir, sulfat turşusu və 

hidrogen peroksid əmələ gəlir:  

H2S2O8 + 2H2O → 2H2SO4 + H2O2 

Hidrogen peroksidin alınmasının müasir üsulunun əsası bəzi üzvi 

birləşmələrin (məsələn, antrahidroxinonun törəmələri) havanın oksigeni ilə 

oksidləşməsidir, bu zaman antrahidroxinondan H2O2 və antraxinon alınır. 

Antraxinon hidrogen ilə katalitik olaraq yenidən antrahidroxinona reduksiya 

olunur. Qarışıqdan hidrogen peroksid vakuum distilləsilə ayrılır. Bu prosesdə 

cəmi iki maddə sərf olunur – oksigen və hidrogen (antrahidroxinon isə istehsal 

tsiklinə qaytarılır): 

 
İzopropil spirti istifadə edildikdə analoji reaksiya gedir və hidroperoksid 

əmələ gəlir: 

 

 
Axırıncı reaksiyada əmələ gələn aseton izopropil spirtinə qədər reduksiya 

olunur və proses təkrar olunur. 

Hidrogen peroksidin fiziki xassələri. Təmiz susuz hidrogen peroksid H2O2  

açıq mavi rəngli mayedir. Partlayış cəhətdən təhlükəlidir. Satışa perhidrol adlanan 

30%-li məhlul və ya 3%-li məhlul şəklində buraxılır. 

H2O2 fiziki xassələrinə görə suya daha çox oxşayır (152,1°C-də qaynayır, - 

0,41°C-də əriyir). Hidrogen rabitələri hesabına suya nisbətən, daha çox assosia-

siya etmişdir. Sıxlığı 1,450 q/sm3-dir. H2O2 su ilə istənilən nisbətdə qarışır. Efirdə 

həll olur. Ona görədə efir vasitəsilə sudan ekstraksiya edilir. 

Hidrogen peroksidin kimyəvi xassələri. Hidrogen peroksidin turşu-əsas və 

oksidləşmə-reduksiya xassələri mövcuddur: 

1. Hidrogen peroksid turşu kimi. Hidrogen peroksid olduqca zəif turşudur, 

25oC-də dissosiasiya sabiti H2S və ya H2CO3 kimi turşular üçün olandan 100000 

dəfə azdır: 

H2O2 ↔ H+ + HO2
– 

Ona görə də H2O2 öz duzlarından həm qüvvətli, həm də zəif turşularla 

sıxışdırılıb çıxarılır. Məsələn: 

BaO2 + H2SO4 → H2O2 + BaSO4↓ 

BaO2 + CO2 + H2O → H2O2 + BaCO3↓ 

Metalların peroksidlərinə hidrogen peroksidin duzu kimi baxmaq olar. 

Qələvi- və qələvi torpaq metalların peroksidləri məlumdur. Suda həll edildikdə 

onlar zəif turşuların duzları kimi hidrolizə uğrayır: 

Na2O2 + 2H2O → 2NaOH + H2O2 

İsti suda əmələ gələn hidrogen peroksid parçalanır: 

2K2O2 + 2H2O → 4KOH +O2↑ 

Hidrogen peroksidin qatı məhlulu ilə (30%-li) LiOH-a təsir etdikdə (xüsusi 

hal kimi) litium peroksid alınır:  

2LiOH + H2O2 → Li2O2↓ + 2H2O 

2. Hidrogen peroksid oksidləşdirici kimi. Hidrogen peroksiddə oksigenin 

oksidləşmə dərəcəsi -1 olduğu üçün, H2O2 həm oksidləşdirici, həm də reduksi-

yaedici olur. Şəraitdən asılı olaraq, H2O2-nin reduksiya prosesi: 

H2O2 + 2e– → 2OH- (qələvi mühit) 

H2O2 + 2H+ + 2e– → 2H2O (turş mühit) 

H2O2-nin qatı məhlulunun üzvi maddələrlə qarışığı öz-özünə alışmağa və 

hətta partlamaq qabiliyyətinə malikdir. Belə ki, 70%-li H2O2 məhlulu kağıza, ağac 

yonqarına və digər yanar maddələrə təsir etdikdə onlar alışır. 

Qələvi metalların peroksidləri də hidrogen peroksid kimi qüvvətli oksid-

ləşdiricilərdir, bir çox qeyri-üzvi və üzvi maddələri oksidləşdirir. Məsələn: 

H2O2 + H2C2O4 → 2CO2↑ +2H2O 

Na2O2 +SO2 → Na2SO4 

2J- + 2H+ H2O2 → J2 + 2H2O 

Cr2O3 + 3Na2O2 
_ərinti→ 2Na2CrO4 + Na2O 

2K3[Cr(OH)6] + 3H2O2 → 2K2CrO4 + 2KOH + 8H2O 

2K4[Fe(CN)6]+H2O2+H2SO4→2K3[Fe(CN)6]+K2SO4+2H2O 

Qara qurğuşun (II) sulfidin ağ qurğuşun (II) sulfata oksidləşməsi qədim 

rəsm əsərləri üzərində tündləşmiş qur-ğuşun belilini bərpa etmək üçün istifadə 

olunur: PbS + 4H2O2 → PbSO4 + 4H2O 

Parlaq işıqda hidrogen peroksid hətta, xlorid turşusunu oksidləşdirir:         

H2O2 + 2HCl → 2H2O + Cl2 

3. Hidrogen peroksid reduksiyaedici kimi. Qüvvətli oksidləşdiricilərin 

iştirakı ilə H2O2 reduksiyaedici rolunu oynayaraq, molekulyar oksigenə qədər 

oksidləşir:H2O2 – 2e– → O2 + 2H+ 

Hidrogen peroksidin oksidləşməsinə aid nümunələr: 

2MnO4
– + 5H2O2 + 6H+ → 2Mn2+ + 5O2↑ + 8H2O 

K2Cr2O7+4H2SO4+5H2O2→Cr2(SO4)3+K2SO4+9H2O+ 4O2↑ 

Ag2O + H2O2 → 2Ag + H2O + O2↑ 

O3 + H2O2 → H2O + 2O2↑ 

4. Hidrogen peroksidin parçalanması (disproporsiya reaksiyası). Hidrogen 

peroksid kimyasında başlıca reaksiyalardan biri onun suya və oksigenə parçalan-

masıdır:  

2H2O2 → H2O + O2 + 196 kC 

Qeyd etmək lazımdır ki, bu reaksiya ekzodermik proseslərə aid olan nadir 

parçalanma reaksiyalarından biri olub, xeyli miqdarda enerji ayrılması ilə 

katakitik gedir (məsələn, katalaza fermenti parçalanmanı 300000000000 dəfə 

sürətləndirir; məhz qanda olan katalaza fermenti sayəsində kiçik yaraları hidrogen 

peroksidlə dezinfeksiya etdikdə çoxlu oksigen ayrılması səbəbindən qaynayır). 

H2O2-in parçalanma reaksiyasını müxtəlif metal ionları da katalizə edir. 

Hidrogen peroksidin parçalanması çox intensiv gedə bilər. Əgər azacıq miqdarda 

MnO2 içərisində 30%-li H2O2 məhlulu olan sınaq şüşəsinə tökülərsə, maye 

sıçrayışları ilə müşayət olunan buxar çıxar. Daha qatı məhluldan istifadə 

olunduqda isə hətta, partlayış da baş verə bilər. 

Hidrogen peroksidin parçalanması disproporsiya reaksiyasına aiddir: 

 
Digər peroksidlər  də disproporsiya reaksiyasına daxil ola bilər. Məsələn, 

natrium peroksidin CO2 ilə qarşılıqlı təsirilə disproporsiya reaksiyası avtonom 

nəfəsalma aparatlarında və qapalı otaqlarda  (məsələn, sualtı qayıqlarda və kosmik 

gəmilərdə) CO2-nin udulması və O2-nin regenerasiyası üçün istifadə olunur: 

2Na2O2 + 2CO2 → 2Na2CO3 + O2↑ 

Yuxarıda qeyd olunan xassələrdən başqa, hidrogen peroksid üçün klatratlar, 

komplekslər və peroksobirləşmələr əmələ gətirmək də xarakterikdir. 

H2O2 molekulları su molekullarına oxşar olaraq, duzların kristallik quruluşuna 

daxil olaraq, peroksohidratlar əmələ gətirə bilər. Məsələn, K2CO3∙3H2O2, 

Na2CO3∙1,5H2O2 (sonuncu birləşmədən “persol” adı altında parçaları ağartmaq 

üçün istifadə olunur). Hidroperit preparatı CO(NH2)2∙H2O2 klatratdır – karbomidin 

kristal qəfəsinin boşluğuna H2O2 molekulunun qoşulmasından alınan birləşmədir. 

Hidrogen peroksidin tətbiqi. Hidrogen peroksiddən ağardıcı vasitə kimi, 

tükün, parçanın, dərinin, gönün ağardılmasında istifadə edilir. Ağartma prosesində 

H2O2 materialı aşındırmır.Yalnız boyanı oksidləşdirir. Dezinfeksiyaedici və 

ağardıcı vasitə kimi H2O2 –nin xlordan üstünlüyü onun parçalanma məhsullarının 

(su və oksigen) zərərsiz olmasıdır. Yağların və kağız kütləsinin ağardılmasında 

H2O2 –dən geniş miqyasda istifadə edilir. Filizdən metalların ayrılmasında H2O2–

dən oksidləşdirici kimi istifadə edilir. Belə ki, onun vasitəsilə həll olmayan UO2-

ni filizdən həll olan UO4 formasına keçirirlər. İçməli və texniki suyun zərər-

https://az.wikipedia.org/wiki/Oksigen


Kimya məktəbdə 

 

13 

sizləşdirilməsində hidrogen peroksid geniş tətbiq olunur. Onun 3%-li məhlulu 

tibbdə geniş istifadə olunur. Yaraların dezinfeksiyası və təmizlənməsində geniş 

tətbiq olunur. 

Sualtı qayıqlarda H2O2 oksigen mənbəyidir. Katalizatorların təsirindən 

H2O2-nin O2-yə parçalanma sürəti artır. Bundan ilk döyüş raketləri konstruksiya-

sında istifadə edilmişdir. II Dünya Müharibəsində Fau-1, Fau-2 markalı alman 

raket mərmilərində katalizator əlavəsi olan H2O2-dən yanacaq kimi istifadə 

edilmişdir. Köhnə rəssamlıq əsərlərini bərpa etmək üçün H2O2-dən istifadə 

olunur. Havada az miqdarda olan H2S ağ boyağın əsasını təşkil edən qurğuşun 

belilini (Pb(OH2)2)∙2 PbСO3 tədricən qaraldır, qurğuşun (II) sulfidə çevirir. 

Hidrogen peroksid qara PbS-i ağ rəngli PbSO4-ə çevirir və nətisədə tablonun 

əvvəlki görkəmi özünə qayıdır. 

Laboratoriya praktikasında, məişət və tibbi məqsəd ilə əsasən, kütlə payı 3-

6% olan hidrogen peroksid məhlulu, həmçinin, perhidrol adlanan 30%-li 

məhluldan istifadə olunur. Daha qatı məhlullardan isə adi praktikada istifadə 

olunmur. 

Mövzuya aid çalışmalar 

 

1. Nəyə görə hidrogenin qeyri-metallarla əmələ gətir-diyi binar birləşmələr uçucu, 

metallarla əmələ gətirdiyi binar birləşmələr isə qeyri-uçucudur? 

2. HF-HCl-HBr-HJ sırasında molekulların: a) davam-lılığı, b) polyarlılığı, c) 

turşuluq qabiliyyəti necə dəyişir? 

3. H2O-NH3-CH4 sırasında valent bucağı necə dəyişir (baxmayaraq ki, hər üç 

element – O, N və C sp3-hibrid vəziy-yətdədir)? 

4. Dövri sistem cəbvəlində kimyəvi elementlərin hidrogenlə əmələ gətirdiyi binar 

birləşmələr xassələri qrup və dövrlər üzrə necə dəyişir? 

5. Hidrogenin: a) oksidləşdirici, b) reduksiyaedici olduğu reaksiyalara misallar 

göstərin və tənliklərini yazın. 

6. H2O Molekulunda oksigen atomu sp3-hibrid vəziy-yətdədir. Lakin HOH valent 

bucağı sp3-hibrid vəziyyət üçün xarakter olan 109028/ olmaq əvəzinə 104,50-dir. 

Buna səbəb nədir? 

7. 3-Metilpentanın katalitik dehidrogenləşməsindən hansı maddələr alına bilər? 

Reaksiya tənliklərini yazın. 

8. 6,66 qramında 1,806 . 1023 oksigen atomu olan Al2(SO4)3
. nH2O maddəsində n-i 

müəyyən edin. 

9. 18,3 q CaCl2
. nH2O kristalhidratı gözərdildikdə 11,1 q susuz CaCl2 alınır. 

Kristalhidratın formulunu müəy-yən edin. 

10. H2O  H2  su buz su buxarı  CO  metanol. Bu sxemdə fiziki və kimyəvi 

hadisələri göstərin. 

 

https://az.wikipedia.org/wiki/Katalizator

Н.А.Акперов 

Основные неорганические соединения водорода 

 

РЕЗЮМЕ 

 

Данная статья посвящена всестороннему объяснению водно-ватных и 

перекиси водорода, которые являются основными неорганическими соединениями 

водорода. Таким образом, в статье систематически объясняются структура, 

получение, физические и химические свойства и применение воды и перекиси 

водорода. 

 

 

Ключевые слова: водород, оксид водорода, вода, пероксид водорода, ковалентная 

связь, диполь, полярная молекула, водородная связь, 

гидропероксидные радикалы. 

 

 

N.A. Akbarov 

Principal inorganic compounds of hydrogen 

 

SUMMARY 

 

This article is devoted to a comprehensive explanation of water-cotton and 

hydrogen peroxide, which are the main inorganic compounds of hydrogen. Thus, the 

article systematically explains the structure, preparation, physical and chemical properties 

and applications of water and hydrogen peroxide. 

 

 

Key words: hydrogen, hydrogen oxide, water, hydrogen peroxide, covalent bond, dipole, 

polar molecule, hydrogen bond, hydroperoxide radicals. 

 


